EE KU SAABSAN WEERARKII BARAKEYSNAA EE LAGU QAADAY
SALDHIGGA CIIDAMADA SALIIBIYIINTA YUGAANDHA EE BUULO-MAREER

lyadoo laga duulayo amarka Allaah ee ah in gaalada lala dagaallamo lagana hortago
duullaanada iyo gumeysiga ay ku haayaan dhulalka Muslimiinta, ayaa geesiyaal ka tirsan
ciidamada Xarakada Mujaahidiinta Al-Shabaab weerar cagmarin ah ku gaadeen saldhigga
ciidamada saliibiyiinta Yugaandha ay ku lahaayeen magaalada Buula-Mareer, halkaas oo ay
ku laayeen in ka badan 200 askari.

Weerarkan barakeesan waxaa lagu daahfuray camaliyad istish-haadi ah oo uu fuliyay geesi ka
tirsan katiibada Istish-haadiyiinta, waxayna ciidamada Mujaahdiintu si xoog ah ku jiireen
dhufeysyadii gaalada u yaaley halkaas. Dagaal muddo socoday kadibna waxaa Allaah fadligiisa
Mujaahdiinta usuurta gashay inay la wareegaan gebi ahaan saldhigga, dhegtana dhiiga u
daraan ciidamada salibiiyiinta Yugaandha kuwaas oo u kala geybsamay kuwa la laayay, kuwa
dhaawacmay iyo kuwo naftooda la baxsaday, waxayna Mujaahidiinta si buuxda ah ula
wareegan gacan ku haynta saldhigga iyo saanadi militeri ee dhex taallay.

Weerarkan barakeysan wuxuu jawaab cad u yahay gumeysiga iyo gaboodfallada joogtada ah
ee ciidamada saliibiyiinta Yugaandha kula kacayeen shacabkeena Muslimka ah ee
Soomaaliyeed. 15kii sano ee la soo dhaafay waxay ciidamada salibiyiinta Yugaandha caado ka
dhigteen xasuuqa, jirdilka, kufsiga iyo ku xadgudubka shacabka Muslimka ah, gaar ahaan
kuwa ku sugan Wilaayaadka Islaamiga ee Banaadir iyo Shabeellada Hoose.

Xasuugyada xisaab la’aanta ah ee ay ciidamada saliibiyiinta Yugaandha ugeesateen shacabka
Muslimka ah ee Soomaaliyeed waxaa kamid ahaa gumaadkii ay ka geysteen magaalada Marka
halkaas oo ay ku laayeen qoys dhan oo ku damaashaadayay xaflad aroos. Isla Wilaayada Islaamiga
ee Shabeellada Hoose waxay ciidamada saliibiyiinta Yugaandha dhawr jeer ku xasuugeen
beeraley iyo maato aan waxba galabsan deegaanada Jannaale, Qoryooley iyo Golweyn, waxayna
si joogta ah dhagan uga dhigteen inay shacabka magaalada Muqdishu ku toog bartaan

Marka laga yimaado dilalka bareerka ah iyo xasuuga qorsheysan, waxay ciidamada midowga

Afrika ee la baxay ATMIS, gaar ahaan saliibiiyiinta Yugaandha, gafaalasho iyo kufsi bareer ah
kula kaceen dumarka iyo gabdhaha Muslimaatka Soomaaliyeed ee dhawrsan, iyagoo ku
gambanaya waxay ugu yeeraan deeq bixin iyo gargaar samafal.

Tacadiyaatkan foosha xun iyo xadgudubyadan ka dhanka ah dumarka Muslimaatka
Soomaaliyeed ee ay geysteen ciidamada Yugaandha waxaa ka marag ah dadkii ay dhibaatadu
ku dhacaday iyo hay’adaha isku magacaabay xuquuqul insaanka, kuwaas oo diiwaan geliyeen
xaalado tirabeelay oo ay kufsi iyo xadgudub ku eedeenayaan ciidamada salibiiyiinta.



Hadaba, Xarakada Mujaahidiinta Al-Shabaab iyadoo milicsaneysaa gumeysiga iyo
gaboodfallada ay ciidamada saliibiyiinta Yugaandha ugeysteen dadka, diinta, dalka iyo
sharafta ummada Muslimiinta ah ee Soomaaliyeed, ayaa waxay weerar aargoosi ah ku
gaadeen saldhigga ay ciidamadan saliibiyiintu ku lahaayeen magaalada Buula-Mareer ee
Wilaayada Shabeellada Hoose. Allaah, Subxaanahuu wa Tacaala, wuxu Qur’aankiisa Kariimka
ku yiri:

Magaalada Buula-Mareer waxay horraan umarti gelisay dagaaallo taariikhi ah kuwaas oo
dhegta dhiigga loogu daray saliibyiinta iyo dabadhilifyadooda murtadiinta ah, waana goobtii
lagu jebiyay ciidamada salibiyiinta ee Faransiiska kadib markii ay ku fashilmeen soo
furashada sargaalkii sirdoonka ahaa ee Dennis Alex bilowgii sanadka 2013. Maanta oo
dhacdadaas laga joogo 10 sano, wuxuu weerarkan barakeysan ee ka dhacay saldhigga
Yugaandha ee Buula-Mareer mar kale saliibiyiinta xasuusinayaa farriinta mujaahidiinta ee ah
inaysan Soomaaliya marnaba hurdo ku ladi doonin inta ay xoog ku haystaan hal taako oo ka
mid ah dhulalkeena Muslimka ah, diinteena la dirirayaan, shacabkeena gumaadayaan,
Xumaanta iyo fisqiga faafinayaan, khayraatka dalkeena boobayaan, hirgelinta Shareecada
Islaamka ahna hor taaganyihiin.

Farriin Ku socota Mujaahidiinta:

Waxaan halkaan ka bogaadinaynaa dadaalka ballaaran ee ay muujiyeen ciidamada
mujaahidiinta, giyaado iyo askarta intaba, iyo sida wanaagsan ee ay u maareeyeen, u
gorsheyeen una fuliyeen istraatiijiyadahooda ciidan. Mujaahidiinta waxaan leenahay, waa
inaad ogaataan in muslimiinta ku dhagan gobollada Soomaaliya iyo mandigada Bariga Afrika
ay idin soo wada eegayaan, idiinna ducaynayaan, waxay idinka filayaanna ay tahay gurmad,
garab-istaag iyo gargaar inaad u fidisaan. Ogaada inaad tihiin rajada malaayiinta muslimiinta
ah ee ku dulman bariga Afrika, sidaas darteed Allaah talo saarta una degdega gurmadkooda
iyo garab istaaggooda.

Allaah isu dhuldhiga oo isu bihinbihiya wakhtiga guusha, kuna dayda Rasuulka Salallahu
Calayhi Wasallam, sababtoo ah tawaaduca ayaa ah aasaaska wanaagga, waana furaha aad ku
hanan kartaan quluubta iyo maskaxda dadka aad diinta ugu yeereysaan. Iska llaaliya kibirka
iyo islaweynida, sababtoo ah waxay muujinayaan keliya ayaa ah dacfiga iyo kalsooni la’aanta
gofka isla weyn. Xasuusnaada in aad mar walba Allaah u mahad celisaan, sir iyo caad intaba,
ugana mahad-naqdaan guulaha ballaaran ee uu idinku mannaystay. Allaah u hoggaansama,
awaamirtiisana adeeca si aad ugu dhabowdaan una nogotaan adoomo dhab ah oo uu Allaah
leeyahay. Tagwada iyo Allaah ka cabsiga kaashada mar walba, waxaadna ogaataan camal
saldhiggiisu uusan ku dhisnayn Tagwada Allaah inuu burayo, mirona uusan dhaleyn. Waxaa
xasuus mudan in mar walba uu Rasuulka Allaah Salallaahu Calayhi Wasallam dirayay wafdi
ama ciidan inuu fari jirey kulana dardaarmi jirey inay laazimaan Tagwada Allaah.

Waxaad ogaataan in Allaah uu yahay Gargaarihiinna, garabkiinana joogo uuna idin xifdinayo,
sidaas daraadeed waxaad mar walba maanka ku haysaan maciyadiisa iyo la jiritaankiisa.
Dacfigiina ku kaaba Allaah xuskiisa iyo xasuustiisa, camalkiina suubban Allaah ugu tawasula

oo gargaar ku weydiista, naftiinana Allaah dartiisa u hura, dhiiggiinana u daadiya si aad u
gaartaan raali ahaanshabhiisa iyo jannadiisa.

Kaadsiinyo, samir iyo dulgaad muujiya inta aad waajaheysaan duullaanka saliibiga ah ee ka
dhanka ah Islaamka iyo Muslimiinta bariga Afrika, kana digtoonaada salfudeydka ama inaad
guusha degdegsataan, miraheedana gurataan intaysan bislaan. Waxaad ogaataan in
waddada naga horraysaa ay tahay waddo dheer oo dhib badan. Dagaalka u dhexeeya xaqqa
iyo baadilkana waa mid muddo dheer jiitamaya, wax badan ayaana weli inooga dhiman fidinta
diinta Allaah iyo sidii ummadda loogu dhex faafin lahaa, shareecada Islaamkana looga hirgelin
lahaa caalamka oo dhan. Guusha barakaysan ee uu Allaah maanta nagu galladay Buulo-
mareer waa tallaabo yar oo aan qaadnay si aan u gaarno hadafkeena ah in gaalada saliibiyiinta
ah aan gebi ahaanba dalka ka saarno, kana hirgelinno Shareecada Islaamka oo dhameystiran.

Hadaba, maadaama aynu ku jirno bisha barakaysan ee Dul-Qacdah taas oo ah bishii ay
dhacday Beycatu Ridwaan, waxaan dhamaan Mujaahidiinta ku boorrineynaa in ay dib usoo
nooleeyaan beycadii geerida oo ay naftooda u huraan siday ugu aargudi lahaayeen
walaalahooda Muslimiinta ah ee ay gaaladu xasuuqday, iyo siday usoo furan lahaayeen
dhamaan walaalahooda muslimiinta ah ee ku jira xabsiyada saliibiyiinta iyo murtadiinta.
Allaah waxaan weydiisaneynaa inuu arrintaas nagu hanuuniyo oo nagu garab siiyo fulinteeda.

Xarakada Mujaahdiinta Al-Shabaab waxay utaagan tahay badqabka shacabka Muslimka iyo
inay ka badbaadiso hagardaamooyinka iyo ujeedooyinka gurracan ay u maleegayaan gaalada
soo duulayaasha ah iyo dabadhilifyadooda murtadiinta ah. Mujaahidiintu marna kama gaabin
doonaan beegsiga saliibiyiinta iyo murtadiinta cadawga ku ah Allaah iyo Dadka Soomaaliyeed
ee Muslimiinta ah, waxayna wacad ku marayaan inay joogteyn doonaan, siina laba jibbaari
doonaan Jihaadka iyo halganka ay kula jiraan saliibiyiinta iyo murtadiinta inta ay ka
xagiijinayaan hadafkooda sare ee ah inay dhulka Muslimiinta ka xoreeyaan gaalada hororka
ah, si buuxdana u hirgeliyaan Shareecada Allaah, iyagoo aan wax ka mid ah Shareecada ka
tanaazuleyn. Allaah, Subxaanahu wa Tacaala, wuxu Qur’ aankiisa Kariimka ku yiri:

